
- mánnái buoremussan

Manne lea dehálaš ahte mánáidgárdi ja vánhemat 
barget bures ovt?

Ovttasbargu gaskal vánhemiid ja bargiid mearkkaša 
ollu dasa movt mánná vásiha beaivválaš dili 
mánáidgárddis. Dutkan čájeha ahte mađi buoret dilli 
gaskal vánhemiid ja bargiid lea, dađi buoret šaddá 
gaskavuohta gaskal bargiid ja máná. Maid mearkkaša 
rievtti mielde buorre ovttasbargu ja movt sáhttet 
vánhemat veahkhit mánáidgárddi beaivválaččat?

Vánhemat leat deháleamos olbmot máná eallimis ja 
mávssolaš ovttasbargobealli mánáidgárdái. Mánná 
oaidná vánhemiid reakšuvnna go galgá dohkkehit 
ođđa olbmuid, go vánhemiin ja bargiin lea buorre 
ovttas, de vásiha mánná ahte dat lea duođaštus dasa 
ahte mánáidgárdi lea oadjebas ja buorre báiki – ovttasbargu mánnái buoremussan!

Vánhenovttasbargu mii doaibmá bures, lea dehálaš eáktun mánáidgárddi kvalitehtii.

Láhkaortnet

Mánáidgárdeláhka ja láhkaásahus Rámmaplána mánáidgárddi sisdoallu ja doaimmat 
addet muhtin njuolggadusaid ovttasbargui gaskkal ruovttu ja mánáidgárddi.

Doppe čuožžu ná: «mánáidgárdi galgá ovttasbargguin ja ipmárdusain ruovttuin 
váldit vára mánáid dárbbuin ovddasmorrašii ja stoahkamii, ja ovdánahttit oahppama 
ja láhttema vuođđun máŋggabealálaš ovdáneapmái, geahča mánáidgárdelága § 
1. Mánáidgárdi galgá váldit vára vánhemiid vuoigatvuođas mielváikkuheapmái ja 
bargat lahka ovttas ja ipmárdusain vánhemiiguin, geahča mánáidgárdelága § 1 ja § 
4. Ovttasbargu gaskkal ruovttu ja mánáidgárddi galgá álo atnit čálmmis mii mánnái 
lea buoremus. Váhnemiin ja mánáidgárddi bargiin lea oktasaš ovddasvástádus máná 
loaktimii ja ovdáneapmái.»

Diet mielddisbuktá ahte mánáidgárdi galgá addit vánhemiidda vejolašvuođa oassálastit 
ja váikkuhit. Vánhemat galget oažžut buori dieđu pedagogalaš fálaldaga birra. Seammás 
lea dehálaš ahte sii oassálastet ja beroštit ollislaš mánáidgárdefálaldagas. Buorre 
gulahallan lea várra buoremus čoavdda lihkostuvvamii. Lea vuosttažettiin beaivválaš 
oktavuohta mii nanne kvalitehta ovttaskas máná ektui. Deaivva nuppi rabasvuođain ja 
respeavttain. Galgá leat vejolašvuohta máhcahit konstruktiivvalaš dieđuid. Mánáidgárdi ii 
sáhtte ollašuhttit buot sávaldagaid ja dárbbuid, muhto galgá guldalit ja bearráigeahččat 
ahte vuordámušaid čielggada buori vuogi mielde.

Buorre ovttasbargu gaskkal ruovttu ja mánáidgárddi lea vuođđuduvvon oktasaš 
ipmárdussii ahte goappašiid beliin leat sihke dieđut ja vásihusat mat sáhttet leat 
veahkkin go bargá mánáin.

Rámmaplánas čuožžu ahte lea vánhemiin ovddasvástádus máná bajásgeassimii. Lea 
dehálaš muitit ahte vaikko mánás leat oahppan olbmot su birra mánáidgárddis, de lea 
ain vánhemiin alddineaset geat dovdet máná ja leat ekspearttat iežas máná ektui.

Mii lea buorrre 
vánhenovttas-
bargu dutnje?

Movt oažžut buori váhnenovttasbarggu?

Oažžut buori ovttasbarggu, de lea dávjá sáhka ahte mii fertet šaddat diehtomielalaččat 
iežamet guottuid ja árvvuid ovttasbargui. Mii fertet šaddat diehtomielalaččat movt 
mii deaivvadit ieš guđet olbmuiguin ja movt min guottut eará olbmuide váikkuhit 
ovttasbarggu. Bargiin lea váldoovddasvástádus ovddidit buori oktavuođa ja 
ovttasbarggu vánhemiiguin, muhto vánhemiin lea maid ovddasvástádus oktavuhtii. 
Vánhemiin lea vuoigatvuohta divvut gáibádusaid ja vuordámušaid bargiide, muhto 
vurdojuvvo ahte vánhemat maid váikkuhit oktavuhtii ja ovttasbargui. Diet oktavuohta 
lea dárbbašlaš vai albma vánhenváikkuhus sáhttá dáhpáhuvvat.

Gulahallan gaskkal vánhemiid ja bargiid lea áibbas vuđolaš jus  buorre ovttasbargu 
galgá lihkostuvvat:
•	 Gaskavuohta galgá leat báidnon rabasvuođain, rehálašvuođain ja soabalašvuođain. 

Bargit fertejit dohkkehit vánhemiid, ja vánhemat fertejit dohkkehit bargiid ja dan 
gelbbolašvuođa mii sis lea. Easka go diet dohkkejupmi lea sajis, sáhttá ruoktu ja 
mánáidgárdi ovttasbargat máná buoremussan.

•	 Vánhemat ja bargit fertejit leat diehtomielalaččat movt sii ságastallet mánáid birra, 
guhtet guoimmi birra ja mánáidgárddi birra.

•	 Máŋga vánhema ballet máhcahit dieđuid mánáidgárddi bargiide go ballet ahte sin 
mánná šaddá gillát. Lea dehálaš ahte bargit leat ságastallan movt sii galget dustet 
vánhemiid cealkámušaid, vai sii sáhttet oadjebasat oaidnalit vánhemiiguin.

Vánhemiid mielváikkuhus mielddisbuktá ahte vánhemat váldet oasi mánáidgárddi 
doaimmas, dovddahit iežaset jurdagiid ja oaiviliid ja leat fárus hábmet máná fálaldaga 
mánáidgárddis.

Vánhemiid mielváikkuhusas lea maid sáhka ahte vánhemat juogadit iežaset jurdagiid ja 
sávaldagaid mánáid beaivválaš dili ektui mánáidgárddis. Sáhttá leat máná ja vánhemiid 
dárbu go vánhemat eai oro ovttas, sáhttá leat mánáid vuoiŋŋalaš bajásgeassima birra 
dahje vánhemiid buozalmasvuođa birra. Man aktiiva oassálastin šaddá, lea lunddolaččat 
sorjavaš dan ovttaskasa dárbbu mielde, návccaid ja vejolašvuođaid mielde.

Mánnái buoremussan galgá álo leat guovddážis sihke vánhemiidda ja mánáidgárdái, ja 
mánnái buoremussan galgá leat alla árvvus ovttasbarggus. 

Máŋggabealatvuohta vánhemiid gaskka 

Go vánhemat deaivvadit mánáidgárddiin, de lea sis ieš guđet lágan vásihus ja duogáš. 
Máŋggabealatvuohta lea stuoris mánáidgárddiin. Lea sáhka ieš guđet lágan vásihusat ja 
duogáž at, sosiálalaččat, ekonomalaččat, kultuvrralaččat, vuoiŋŋalaččat, čearddalaččat 
ja gielalaččat. Mánáidgárddiin gos dan ovttaskas vánhema deaivá sáhkkiivuođain ja 
rabasvuođain, de šaddá maid máŋggabealatvuohta oassin beaivválaš dilis.

Eanas mánát mánáidgárdeagis Norggas leat mánáidgárddis ja speadjalastá 
máŋggabealatvuođa servodagas. Dat mearkkaša ahte mánáidgárdi galgá bargat ovttas 
ieš guđet lágan vánhemiiguin, ja vánhemat maid deivet ollu máŋggabealatvuođa eará 
vánhemiid gaskka, ja ollu máŋggabealatvuođa  bargiid gaskka.

Dan dihte lea dehálaš dovdat dutkama mii gávdno, ja mii čájeha ahte mis lea eanas 
oktavuohta singuin geain lea sosioekonomalaš duogáš mii sulastahttá min, dat 
mearkkaša sii geat leat eanemusat de go mii.

Diet sáhttá mearkkašit ahte bargit váldet oktavuođa eanas vánhemiiguin geat leat sullii 
de go sii ieža. Muhto movt vánhemiiguin geat leat eará lágan – movt sáhttá mánáidgárdi 
sihkkarastit seamma buori ovttasbarggu ja oktavuođa singuin?

Ságastallet dien birra mánáidgárddis – movt lea mis ja movt mii háliidit gálgá leat?

Lea dehálaš ahte sihke vánhemiin ja bargiin lea oktasaš guoddu ja jurdda ahte mii 
dárbbašit guhtet guoimmi vai mánáidgárdebiras šaddá mánnái buoremussan.

Vánhenfierbmádat  

Vejolašvuođat buori sosiála fierpmádahkii ii 
leat juogaduvvon ovtta láhkái min gaskka. 
Leat nanu čanastagat gaskal eallindili, sosiála 
fierpmádaga ja eallinkvalitehta. Mánáidgárdi 
sáhttá leat deaivvadanbáiki mii dagaha buriid 
gaskavuođaid gaskkal vánhemiid, ja nannet 
vánhenfierpmádaga.

Mii diehtit ahte oktavuođat, fierpmádat ja 
fátmmasteapmi 
leat dehálaččat dearvvašvuhtii ja 
eallinkvalitehtii.

Movt sáhttit mii ráhkadit vánhenfierpmádaga 
mánáidgárddis, ja makkár doalut dahje 
deaivvadanbáikkit mánáidgárddis sáhttet leat arenat gos 
vánhemat sáhttet buorebut oahpásmuvvat guhtet guoibmái? Ja movt sáhttit mii dahkat 
dieid arenaid fátmmasteaddjin buohkaide?
Jus buot vánhemat dovdet fátmmastuvvon ja go lea álki oažžut oktavuođa eará 
vánhemiiguin, dahká ahte sáhttá lea álkit boahtit doaluide mánáidgárddis go lea buorre 
doppe leat. Movt lea ovdamearkan boahtit vánhenččoahkkimii du mánáidgárddisage?

Mánáidgárdi lea guovddáš arena bargui dearvvašvuođa ovddidit ja  lea guovddáš dásset 
sosiála erohusaid dearvvašvuođain, ja vánhemat ja mánáidgárdi sáhttet ovttas bargat 
ovddidit bajásšaddanbirrasa mii buorida dearvvašvuođa.

Buorre fierpmádat vánhemiid gaskka sáhttá
•	 buoridit loaktima sihke mánáide ja vánhemiidda.
•	 eastadit givssideami ja olggušteami
•	 dahkat gullevašvuođa mánáidgárdái
•	 oktasaš norpmat dagahit einnostahttivuođa

Movt sáhttit mii 
háhkat nannoset ja 
eanet fátmmasteaddji 
gaskavuođa 
bearrašiid gaskka min 
mánáidgárddis?

Maid sáhttet mánáidgárdi ja vánhemat dahkat vai šaddá 
buorre ovttasbargu?

Ráva vánhemiidda:

•	 Dearvvat eará mánáid ja vánhemiid – geahččal oahpásmuvvat eará vánhemiiguin.
•	 Positiiva vánhemiin šaddet positiiva mánát. Jurdil maid don cealkkát eará mánáid ja 

mánáidgárddi birra ruovttus. Jus cealkkát negatiivvalaččat mánáidgárddi dahje earáid 
birra, de mánát dolvot dan viidáse.

•	 Doarjjo máná ustibiid – diet lea suodjalus givssideami vuostá.
•	 Lea ge diehtomielalaš jus leat áŋgir dahje beroštat, ahte mánnái de šaddá oadjebasat 

mánáidgárddis. Čanastagat gaskkal ruovttu ja mánáidgárddi nanusmuvvet.
•	 Ságastala mánáid dan birra mii lea dáhpáhuvvan mánáidgárddis odne, ja beroš 

mánáidgárddi stohkosiid ja aktivitehtaid birra. Dat movttáskahttá máná eanet ja sáhttá 
loaktit buorebut mánáidgárddis.

•	 Luohte iežat rollii ja vejolašvuhtii váikkuhit. Don dovddat iežat máná buoremusat.
•	 Lea ge diehtomielalaš ahte go dus lea buorre oktavuohta mánáidgárddi bargiiguin, de 

váikkuha du máná loaktima mánáidgárddis.
•	 Geavat mánáidgárddi vánhenráđi ja ovttasbargolávdegotti aktiivvalalččat – dii vánhemat 

fertebehtet áŋgiruššat mánáidgárdegažaldagaide ja digaštallat gaskaneattet.
•	 Muitte ahte don leat dehálaš máná mánáidgárddi beaivválaš dillái, ja ahte don lea 

deháleamos máná eallimis.

Muitte ahte don vánhemin leat okta – mánáidgárdi galgá duhtadit buohkaid. Don 
galggat oaidnit iežat máná, mánáidgárdi galgá oaidnit du máná ja buohkaid earáid 
mánáid.

Rava bargiide mánáidgárddiin (Emilie Kinge)

•	 Dagat luohttámuša. Vuođđut buori oktavuođa buot vánhemiiguin ja čájet beaivválaš 
daguid bokte ahte dii beroštehpet mánás.

•	 Dagat dábi rabasvuhtii. Čájet ahte don leat gávdnamis ságastallat sihke beaivválaš 
diliin ja go čuožžilit vejolaš váttisvuođat.

•	 Atte ráđi vánhemiidda movt sii sáhttet sihke váikkuhit ja áŋgi.
•	 Lehket gávdnamis – bovdebehtet smiehttat ovttas.
•	 Muital maid mánná bargá mánáidgárddis ja máná ovdáneami/máhtu.
•	 Juogadehpet iežadet fágadieđu, diehtu hukse dávjá luohttámuša.
•	 Čájehehpet beroštumi vánhemiid oainnuide ja vánhemiid dieđuide.
•	 Heivehehpet dillái, seamma dásis go vánhemat.
•	 Dervvat buot vánhemiid - ja leage čanastat bearrašiid gaskka, fuomášahte vánhemiid 

geaiguin sin mánná loaktá ja stoahká ovttas ja movttiidahte ovttastallat maiddái 
muđui go mánáidgárddis.

•	 Bija áiggi árvvoštallat ovttasbarggu gaskkal ruovttu ja mánáidgárddi, sihke 
oppalaččat ja dan mii lea earenomáš.

Maid sáhttet mánáidgárdi ja vánhemat bargat ovttas?

•	 Bija áiggi ságastallat ovttas dehálaš fáttáid birra, ovdamearkan dan birra ahte vuolgit 
nuppi mielde ruoktot, bovdejumiid riegádanbeaivái, movt vánhemiid sáhttá fátmmastit 
dahkat oadjebas mánáidgárdebirrasa, dahje movt mánáidgárdi galgá dustet vánhemiid 
geain lea vuorjašupmi dahje diehtu mánáidgárdái.

•	 Čielggat vuordámušaid - dat eastada boasttu áddejumiid ja ovdánahttá ovttasbarggu.

Buot deaivvademiin olbmuid gaskkas, de čuožžilit vuordámušat. Sáhttet álkit čuožžilit 
eahpečielga vuordámušat, beahttašupmi ja smávva nákkut  gaskkal bargiid ja vánhemiid. 
Lea áibbas dárbbašlaš ahte lea oktasaš ipmárdus mii mánáidgárdi galgá leat.

Viežžan- ja buktindilli lea dávjá fáddán ja vejolažžan guovtteoaivilvuhtii. Makkár 
vuordámušat leat vánhemiin ja maid mánáidgárdi sáhttá nákcet? 
Vánhemat sáhttet sihke divvut gáibádusaid ja leat vuordámušat, muhto galget maid 
guldalit ráđi ja dieđu mánáidgárddis. Sis lea maid ovddasvástádus ovddidit buori 
oktavuođa gaskkal ruovttu ja mánáidgárddi.

Lága bokte mearriduvvon vánhenlávdegoddi

Lassin beaivválaš oktavuhtii,vánhenságastallamiidda ja vánhenčoahkkimiidda ja eará, de 
gávdno lága bokte mearriduvvon ovttasbargoorgána mii galgá sihkkarastit vánhemiidda 
duohta 
váikkuhanvejolašvuođa dasa mii dáhpáhuvvá mánáidgárddis. Rámmaplánas 
mánáidgárddi sisdoalu ja doaimmaid birra čuožžu «mánáidgárdi galgá heivehit 
vánhenovttasbargui ja buori gulahallamii vánhemiiguin. Vánhenovttasbargu galgá 
dáhpáhuvvat sihke ovttaskasat, juohke máná vánhemiiguin, ja joavkodásis, vánhenráđi ja 
ovttasbargolávdegotti bokte.»

Vánhenráđđi lea lága bokte mearriduvvon ja das lea buot mánáidgárddi vánhemat 
mielde. Das sáhttet deaivvadit, digaštallat sávaldagaid ja dárbbuid ja buktit evttohusaid 
mánáidgárdái. Ovttasbargolávdegottis (OBL) deaivvadit vánhemat, bargit ja 
mánáidgárddi jođiheaddji digaštallat áššiid mat váikkuhit mánáid beaivválaš dillái. Das 
biddjo makkár dássi galgá ovttasdoibmii gaskkal ruovttu ja mánáidgárddi.

Eanet dieđut, rávvagat materiálaide ja reaidduide (filmmat, podkast, gihppagat ja 
eará) – geahča min ruovttusiiddu www.foreldreutvalgene.no



Vánhenlávdegoddi sádde dássedit ođasreivve vánhemiidda ja bargiide 
mas leat ávkkálaš artihkkalat, rávvagat ja materiálat.

Dieđit odne juo!

post@fubhg.no
477 99 200

Dieđit min ođasreivii

foreldreutvalgene.no


